
           
 
ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᒪᓕᒐᓕᐅᕐᕕᒃ ᑐᓐᖓᓱᒃᑎᑦᑎᕗᖅ ᓂᕈᐊᕐᕖᑦ  ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑲᑎᒪᔨᓄᑦ 
ᐃᓕᔪᒪᔪᑦ ᑐᒃᓯᕋᐅᓯᐊᖏᓐᓂᒃ 

 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 7, 2010) - ᐅᖃᖅᑎ ᔭᐃᒥᓯ ᐋᕆᐊᖅ ᐅᓪᓗᒥ ᓄᓇᕗᒻᒥᐅᓂᒃ ᑐᓐᖓᓱᒃᑎᑦᑎᕗᖅ 
ᓂᕈᐊᕐᕖᑦ ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑲᑎᒪᔨᓄᑦ ᐃᓕᔪᒪᔪᑦ ᑐᒃᓯᕋᐅᑎᖏᓐᓂᒃ.  ᒪᕐᕉᖕᓂᒃ ᐃᓂᒃᓴᖅᑕᓕᒃ 
ᐃᓐᓄᒃᑕᐅᔪᒃᓴᓂᒃ. 
 
ᒪᓕᒃᖢᒍ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ, ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᖅ ᒪᓕᒐᖅᑎᒍᑦ, ᐊᒻᒪᓗ 
ᓂᕈᐊᕐᓂᐅᓚᐅᖅᑑᑉ ᐅᓪᓗᖏᑦ 90 ᑐᖔᓂ, ᐅᓂᒃᑳᓕᐅᕆᐊᖃᖅᐳᖅ ᒪᓕᒐᓕᐅᖅᑎᓄᑦ ᓇᓗᓇᐃᕐᕕᒋᓗᓂᒋᑦ  
ᓴᖅᑭᑦᑐᖃᕆᐊᖃᕐᒪᖔᖓ ᓂᕈᐊᕐᕖᑦ ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑲᑎᒪᔨᓂᒃ. 
 
ᒫᔾᔨ 17, 2009-ᖑᑎᓪᓗᒍ, ᐅᖃᖅᑎ ᐋᕆᐊᖅ ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᑉ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᓚᐅᖅᑐᖅ, ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 15(3) ᒪᓕᒃᖢᓂᐅᒃ.  
ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᖅ ᐅᓂᒃᑲᐅᓯᐅᓚᐅᖅᓯᒪᔪᖅ ᓴᖅᑭᑦᑎᔭᕆᐊᖃᕐᓂᕋᐃᓪᓗᓂ ᓂᕈᐊᕐᕖᑦ 
ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑲᑎᒪᔨᓂᒃ.  ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᔪᖅ 
ᐊᓯᔾᔨᖅᑕᐅᔭᕆᐊᖃᖅᐸᑦ ᓄᓇᕗᒻᒥ ᓂᕈᐊᕐᕖᑦ ᑭᒡᓕᖏᓐᓂᒃ ᐊᒻᒪᓗ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᐅᓄᕐᓂᖏᓐᓂᒃ, 
ᐊᑐᓯᒋᐊᔾᔮᓐᖏᑦᑐᑦ ᑭᓯᐊᓂ ᓂᕈᐊᕐᓂᖅᑕᖃᒃᑲᓐᓂᓕᖅᐸᑦ ᑎᓴᒪᒋᓕᖅᑕᖏᓐᓂᒃ ᒪᓕᒐᓕᐅᖅᑎᓂᒃ. 
 
ᓂᕈᐊᕐᕖᑦ ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑲᑎᒪᔩᑦ ᓴᖅᑭᑕᐅᓂᐊᖅᑐᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖃᓕᕐᒥᒃᐸᑕ 
ᐅᑭᐊᒃᓵᖅ, ᑲᑎᒪᕐᔪᐊᕐᓂᖅ ᐱᒋᐊᓛᕐᒪᑦ ᐊᒃᑑᐸ 19, 2010-ᖑᓕᖅᐸᑦ.  ᑖᒃᑯᐊ ᑲᑎᒪᔩᑦ ᐱᖓᓱᓂᒃ 
ᐃᒃᓯᕚᖅᑎᖃᕐᓂᐊᖅᑐᑦ, ᐃᒃᓯᕙᐅᑕᖃᕐᓗᑎᒃ ᐃᖅᑲᖅᑐᐃᔨᒥᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᖃᑦᑕᓚᐅᖅᓯᒪᔪᒥᒃ 
ᓄᖅᑲᖓᓕᖅᑐᒥᒃ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᔪᐃᓐᓈᖃᕈᒪᔪᑦ ᐃᖅᑲᖅᑐᐃᕕᖓᓐᓄᑦ.  
ᐊᒥᐊᒃᑰᒃ ᒪᕐᕉᒃ ᑲᑎᒪᔨᐅᖃᑕᐅᓂᐊᖅᑑᒃ ᓄᓇᕗᒻᒥ ᓂᕈᐊᕈᓐᓇᕆᐊᓖᒃ. 
 
ᑐᒃᓯᕋᐅᑏᑦ ᑐᓐᓂᖅᑯᑕᐅᔭᕆᐊᓖᑦ 4-ᒧᐊᓚᐅᖅᑎᓐᓇᒍ ᐅᓐᓄᓴᒃᑯᑦ (ᐃᖃᓗᐃᑦ ᓯᕿᕐᖑᔭᖓ ᒪᓕᒡᓗᒍ), 
ᐅᓪᓗᑐᐃᓐᓇᖅ, ᐊᒃᑑᐸ 8, 2010.  ᑐᑭᓯᒋᐊᒃᑲᓐᓂᕈᒪᒍᕕᑦ ᖃᓄᖅ ᑐᒃᓯᕋᐅᓯᐅᕐᓂᖅ ᐱᕙᓪᓕᐊᔾᔪᓯᖃᕐᒪᖔᖓ, 
ᖃᐅᔨᒋᐊᕐᕕᒋᔪᓐᓇᖅᑕᐃᑦ ᒪᓕᒐᓕᐅᕐᕕᐅᑉ ᖃᕆᓴᐅᔭᒃᑰᖅᑎᓯᒪᔭᖓ, ᑐᕌᕈᑖ www.assembly.nu.ca. 

ᖃᐅᔨᒋᐊᒃᑲᓐᓂᕈᒪᒍᕕᑦ ᑐᑭᓯᒋᐊᕐᕕᒋᔪᓐᓇᖅᑕᐃᑦ ᐅᓇ: 
ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 
ᐅᖄᓚᐅᑖ: (867) 975-5000 

